
Vyasaproktam Narmada Stotram

વ્યાસપ્રોક્તં નર્મદાસ્તોત્રમ્

જય ભગવતિ દેવિ નમો વરદે જય પાપવિનાશિની બહુફલદે  ।
જય શુમ્ભનિશુમ્ભકપાલધરે પ્રણમામિ તુ દેવનરાર્તિહરે  ॥ ૧૦૩॥
જય ચન્દ્રદિવાકરનેત્રધરે જય પાવકભૂષિતવક્ત્રવરે ।
જય ભૈરવદેહનિલીનપરે જય અન્ધકરક્તવિશોષકરે॥ ૧૦૪॥
જય મહિષવિમર્દિનિ   શૂલકરે જય લોકસમસ્તકપાપહરે ।
જય દેવિ પિતામહરામનતે જય ભાસ્કરશક્રશિરોઽવનતે॥ ૧૦૫॥
જય ષણ્મુખસાયુધ ઈશનુતે જય સાગરગામિનિ શમ્ભુનુતે ।
જય દુઃખદરિદ્રવિનાશકરે જય પુત્રકલત્રવિવૃદ્ધિકરે॥ ૧૦૬॥
જય દેવિ સમસ્તશરીરધરે જય નાકવિદર્શિનિ   દુઃખહરે ।
જય વ્યાધિવિનાશિનિ મોક્ષકરે જય વાઞ્છિતદાયિનિ સિદ્ધવરે॥ ૧૦૭॥
એતદ્વ્યાસકૃતં સ્તોત્રં યઃ પઠેચ્છિવસન્નિધૌ ।
ગૃહે વા શુદ્ધભાવેન કામક્રોધવિવર્જિતઃ  ॥ ૧૦૮॥
તસ્યવ્યાસો ભવેત્પ્રીતઃ પ્રીતશ્ચ વૃષવાહનઃ ।
પ્રીતા સ્યાન્નર્મદા દેવી સર્વપાપક્ષયઙ્કરી॥ ૧૦૯॥
ન તે યાન્તિ યમાલોકં યૈઃ સ્તુતા ભુવિ નર્મદા ।
પિતામહોઽપિ મુહ્યેત દેવિ ત્વદ્ગુણકીર્તનાત્॥ ૧૧૦॥
વાક્પતિર્નૈવ તે વક્તું સ્વરૂપં વેદ નર્મદે ।
કથં ગુણાનહં દેવિ ત્વદીયાંજ્ઞાતુમુત્સહે॥ ૧૧૧॥
ઇતિ શ્રીસ્કન્દપુરાણે આવન્ત્યખણ્ડે રેવાખણ્ડે સપ્તનવતિતમા- ધ્યાયાન્તર્ગતં

વ્યાસકૃતં નર્મદાસ્તોત્રં સમાપ્તમ્ ।
સ્કન્દપુરાણ ।આવન્ત્યખણ્ડ । રેવાખણ્ડ । અધ્યાય ૯૭/૧૦૩-૧૧૧॥

